
apangă tis awakné; jèn adă jèh, ijă mememan dijéhé. Keboné

kerengan tekèn sampiné. Anaké di Bali lijoenan metekap

nganggon sampi; langah ané nganggon kebo. Kebonné

ijoenan anggonă ngedeng gedebeg. Di Djawă tengah tekèn

di Djawă koelon lijoe anaké ngoeboeh kebo. Di Djawă wétan

Lijoenan ané ngoeboeh sampi.

Bé kebonë djelèkan tekèn bé sampiné. Beloelang keboné

dadi anggon perabot, kesamak maloe, toemoeli keanggon

koper, terompah; sepatoe, tjenélă, perabot kerétă, dokar

moewah sekantjan totonan. Koekoe moewah oewatné dadi

anggon antjoer. Anaké soegilh-soegih, di Bali, jèn ngotonin,

mesangig, megaénan disaggah moewah ngabèn sanéhan

nampah kebo. Bènné melah anggon lawar, sesaté, raraon

moewah dèngdèng; beloelangné dadi anggon keroepoek.

Dengdeng kebo pegae" Petemon, moewah Kalopaksané ento

kasoeb di Bali. Toesing keloegeră nampah kebo, sampi jowa-

din tjèlèng, jèn. toewară noenas keterangan moewah majah

pak. Kebo moewah sampine ané loewă masih dadi tampah,

jèn soebă toesing dadi ngelah panak. Ané enoe dadi manakan,

patoet kemelahang ngoeboehin, apangă dadi endah. Ento

kerananné jèn kebo moewah sampiné loewă lakar metampah,

periksană maloe baan manteri kéwané.






9. POENJAN TOEWI.




Poenjan toewiné ento soroh entik-entikan ané lijoe goe-

nanné. Gedèn poenjanné mesaih tekèn poenjan tjereméné.

Donné serining-serining boekă don kéloré. Poenjan toewiné

doewang soroh: toewi poetih moewah toewi barak. Jèn me-

keneh taoe, toewiné ento toewi barak moewah toewi poetih,

tingalin dogèn boenganné; toewiné barak meboengă barak,

toewiné poetih boenganné poetih.

Toewiné ento lijoe pesan goenanné, toer aloeh memoelanné

toesing boekä pemoelă-moelaané ané lèn-lènan. Poenjanné

dadi anggon saang, babakanné dadi anggon oebad; akahné

